
Efni: Ályktun stjórnar Samtaka dagforeldra á Suðurlandi (SDS) vegna breytinga á reglum 

sveitarfélagsins Árborgar um daggæslu í heimahúsum sem samþykkt var í bæjarstjórn 

þann 1. desember sl.. 

 
1. Stjórn Samtaka dagforelda á Suðurlandi (SDS) fagnar tímabærri ákvörðun sveitarfélagsins um 

hækkun á upphæð niðurgreiðslu til foreldra úr 65.000kr í 70.000kr.  

 

2. Stjórn SDS telur ljóst að hækkun á aldri barna sem eiga rétt a niðurgreiðslu úr 10 mánaða í 12 

mánaða muni koma mörgum foreldrum mjög illa. Dagforeldrar hafa orðið þess áskynja að það er 

ekki á færi allra foreldra að fullnýta sér nýtilkomnar breytingar á samsetningu og lengd 

fæðingarorlofs. Við hvetjum sveitarfélagið til að skoða það að veita undanþágu á þessu 

aldursviðmiði til námsmanna og tekjulægri fjölskyldna. Í þessu samhengi vekjum við athygli á 

því að lögum samkvæmt má hvert dagforeldri eingöngu hafa 2 börn undir 12 mánaða aldri í 

vistun á hverjum tíma og myndi fjöldi undanþágubeiðna takmarkast af því.  

 

3. Stjórn SDS telur fyrirvara um breytingarnar of skammann. Breyttar reglur voru samþykktar af 

bæjarstjórn Árborgar þann 1. desember og eiga að taka gildi 1. janúar 2022. Dagforeldrar fengu 

tilkynningu um breytingarnar í tölvupósti frá daggæslufulltrúum þann 7.desember, eða með innan 

við mánaðar fyrirvara.  

 

Vegna opnunar nýrra deilda á leikskólanum Goðheimum eru óvenju miklar færslur á börnum á 

milli dagforeldra og leikskóla strax eftir áramót. Í þeim hópi eru foreldrar barna undir 12 mánaða 

sem töldu sig eiga rétt á niðurgreiðslu frá 10 mánaða aldri, en horfa nú fram á 70.000kr hækkun á 

vistunargjaldinu, þessir foreldrar hafa innan við mánuð til að bregðast við breyttum aðstæðum. 

Við hvetjum sveitarfélagið til að veita þessum foreldrum undanþágu frá reglunni um 12 mánaða 

aldur. 

 

4. Stjórn SDS kallar eftir auknu samstarfi frá sveitarfélaginu í málefnum er varða dagforeldra. Stjórn 

SDS telur bæði rétt og eðlilegt að fulltrúi dagforeldra taki þátt í vinnu við endurskoðun á reglum 

er varða starfsemi þeirra. 

 

 

 

Með ósk um góðar undirtektir, 

Stjórn Samtaka dagforeldra á Suðurlandi 


